
Ягонасан муқаддас Ватаним севги ва садоқатим
сенга бахшида гўзал Ўзбекистоним!

Ватан  мустаццллиги —  энг улуғ, энг азиз неъмат. Бугун биз эришган, эришажак 
юксак марралар, руж; ва дил тантанаси, озод ва обод Ватанимиз манзаралари, аввало, 
истик^ол шарофатидандир. Ш у боис халҳимиз ҳар йили мустақ,иллик байрамини 
кўтаринки руҳ, межр-муҳаббат, жушкайфият билан кутиб олади. Ш у кунларда 
мустациллигимизнинг 23 йиллигини муносиб қаршилашга к^изтхн ҳ,озирлик кўрилмокда.

Президентимизнинг жорий 
йил 1 июлда қабул қилинган 
"Ўзбекистон Республикаси 
давлат мустақиллигининг йи- 
гирма уч йиллик байрамига 
тайёргарлик кўриш ва уни 
ўтказиш тўғрисида"ги Қаро- 
ри бу борада муҳим дастури- 
ламал бўлиб хизмат қилмоқда.

Кўп минг йиллик кўҳна тари- 
хида не-не воқеаларни боши- 
дан кечирган халқимиз учун 
Ўзбекистон мустақиллиги — 
ҳаётимизни, онгу шууримизни

тубдан ўзгартирган энг улуғ, 
энг азиз сана сифатида кўп 
йиллар, замонлар ўтса-да, ўз 
аҳамияти, қадр-қиммати ва 
моҳиятини йўқотмайдиган, 
том маънода оламшумул воқеа 
бўлиб абадий сақланиб қола- 
ди.

Бу галги улуғ айёмимиз 
янада шукуҳли ва улуғвор руҳ- 
да ўтади, албатта.

Президентимизнинг қаро- 
рида таъкидланганидек, биз 
танлаган тараққиёт йўлининг

ҳар томонлама тўғри ва ҳаётий 
йўл эканини янги демократик 
давлат ва фуқаролик жамияти 
қуриш борасида биз эришган 
ютуқ ва марралар таҳлилида 
ҳам англаш мушкул эмас.

Мустақил ўтган йигирма уч 
йил мобайнида халқимиз ду- 
нёқараши, одамларимизнинг 
сиёсий онги ва тафаккури 
ўзгариб, фуқэролик фаоллиги 
кучайиб бормоқда.

Алоҳида эътирофли жиҳа- 
ти эса, бугун биз тарихан

қисқэ даврда эришган бемисл 
ютуқлар замирида халқимиз- 
нинг меҳнатсеварлиги, фи- 
дойилиги ва сабр-тоқатлили- 
ги, мустаҳқам иродаси, бағри- 
кенг ва эртанги кунга бўлган 
мустаҳкам ишончи мужассам 
эканлигини асло унутмаслиги- 
миз зарур.

Мустақиллик — бу, аввало, 
биз кимларнинг, қэндай буюк 
зотларнинг авлоди эканимиз- 
ни чуқур идрок этиш, миллий 
ва умуминсоний қадриятлар 
уйғунлиги руҳида яшаш, ис- 
тиқлол ғояларини юртдошла- 
римиз, хусусан, ёш авлод 
қалби ва онгига янада теран 
сингдириш, жаҳон ҳамжамия- 
тидан муносиб ўрин эгаллаш, 
демократик давлат, фуқаролик 
жамияти барпо этишнинг энг

асосий ва муҳим шарти. мил- 
лий тараққиётимиз кафолати 
демакдир.

Президентимиз Ислом Ка- 
римовнинг ”Ўзббкистон Рвс« 
публикаси давлат муста- 
қиллигининг йигирма уч 
йиллик байрамига тайёр» 
гарлик кўриш ва уни ўтка- 
зиш тўғрисида"ги Қарори 
мазмун-моҳияти ва устувор 
жиҳатлари ҳақидаги фикрла- 
римизни мухтасар қилиб ай- 
тадиган бўлсак, улуғ байрам- 
га тайёргарлик кўриш ва уни 
ўтказиш доирасида халқимиз, 
ёшларимизнинг онгу шуурига 
Мустақилликнинг қадр-қимма- 
ти, моҳияти ва аҳамиятини 
янада чуқур сингдириб бори- 
шимиз тақозо этилади.

(Давоми иккинчи бетда)

Мамлакатимизда тадбиркорлик фаолиятини 
ривожлантиришг айииқса, кичик бизиес ва хусусий 
тадбиркорликка кеиг эркиилик бериш, янада қулай 
ишбилармонлик муқитини яратиш борасида зарур чора 
тадбирлар амалга оширилмоқда.

Айтиш жоизки, тадбиркор- 
лик фаолиятини қўллаб-қув- 
ватлаш ва ҳуқуқий ҳимоя қи- 
лиш мақсадида кўплаб қонун- 
лар ва қонун ости ҳужжатла- 
ри қабул қилинмокда. Хусусан, 
2014 йилнинг 7 апрелида Пре- 
зидвнтимизнинг "узбвкистон 
Республикасида инвестиция 
иқлими ва ишбилармонлик 
муҳитини янада такомиллаш- 
тиришга доир қўшимча чора-

тадбирлар тўғрисида"ги Фар- 
мони қабул қилинди,

Унга кўра, 2014-2015 йил- 
ларда Инввстиция иқлими ва 
ишбилармонлик муҳитини 
янада яхшилаш, тадбиркорлик 
фаолиятини ривожлантириш- 
ни рағбатлантириш самара- 
дорлигини оширишга оид 
қўшимча чора-тадбирлар дас- 
тури тасдиқпанди.

(Давоми иккимчи бвтдв)

Нидид уа ЬигсН

Ш укародарнннг мурожаатн
уни ўз вактида кўриб чиқмаслик қонуний

жавобгарликка сабаб бўлади
Мамлакатимизда фуқароларнинг 

барча қуқуқлари қатори мурожаат 
қилиш қуқуқи қам қонун билан 
кафолатланган. Хусусан, 
"Фуқаролариинг мурожаатлари 
тўррисида^ги, "Фуқароларнииг 
ҳуқуқлари ва эркинликларини 
бузадиган хатти-ҳаракатлар ва 
қарорлар устидан судга шикоят 
қнлиш тўғрисида^ги қоиунлар айни 
шу мақсадга хизмат қилмоқда.

Мазкур қонун талабларига кўра, ҳар бир фуқаро 
ўз ҳуқуқларини тиклаш учун давлат идораларига, 
ташкилотларига ёки мансабдор шахсларга мурожаат 
қилиш ва мурожаатига твгишли жавоб олиш ҳуқуқига 
зга. Борди-ю, ушбу мурожаат юзасидан бврилган 
жавоб ёхуд қабул қилинган қарордан норози бўлган 
тақдирда, судга мурожаат қилишга ҳақлидир.

Шунингдвк, фуқаролар мурожаати — аризалар, 
таклифлар ва шикоятлар қонунда белгиланган тар- 
тибда ва муддатларда кўриб чиқилиши шарт. Фу- 
қароларнинг мурожаат қилиш ҳуқуқидан фойдалани- 
ши бошқа шахсларнинг, жамият ва давлатнинг 
ҳуқуқлари, зркинликлари ва қоиуний манфаатлари- 
га путур втказмаслиги даркор.

(Давоми иккинчи бетда)

Мегоп Шартли нукм
у қандай тартибда ва кимларга нисбатан қулланади?

Мамлакатимизда қонун устуворлиги ва қонунийликни мустақкамлашга қаратилгаи 
СУА-ҲУҚУК, ислоқотлари шахс қуқуқи ва манфаатларинн ишончли қимоя қилишда муқим 
ақамият касб этмокда. Ушбу жараёнда жиноят ва жиноят-процессуал қонунчиликни 
янада либераллаштириш ва инсонпарварлик тамойилларига мувофиқлаштириш энг 
муқим йўналишга айланди.

Бу янгиланиш ва ўэгариш- 
лар жараёни амалда кутил- 
ган самарани бвриб, жино- 
ят учун жазо тайинлашда 
унииг оғирлиги змас, балки

жазонинг муқаррарлиги му- 
ҳим аҳамият касб этишини 
кўрсатиб квлмоқда. Бу тамой- 
иллар Жиноят, Жиноят про- 
цвссуал кодвксларига кири-

тилган ўзгартиш ва қўшимча- 
лар орқали қонунчиликда 
кенгроқ акс эттирилмоқда.

(Давоми тўртинчи бвтда)

Уап^ допип тоШиай

Одил сддлов 
тамойиллари

янги қонун билан янада 
такомиллаштирилди

Мамлакатимизда демократик ислоқотларни янада 
чуқурлаштириш ва фуқаролик жами1ггини 
ривожлантиришнинг энг муқим йўналишларидан бири - 
бу қонун устуворлигини таъминлаш ва қонунийликни 
мустақкамлаш, шахс қуқуқ ва манфаатларини ишончли
қимоя қилишга қаратилган суд-қуқуқ тизимини изчил 
демократлаштириш ва либераллаштиришдан иборатдир.

Шу боис ўтган давр мо- 
байнида одил судлов тамо- 
йилларини ривожлантириш, 
судда иш юритишни ва иш- 
ларни кўриб чиқишни сифат 
жиҳатидан янги босқичга 
кўтариш, ишларни юритиш- 
нинг тезкорлигини ошириш, 
шу билан бирга алоҳида му- 
ҳим йўналиш сифатида жи- 
ноятчиликка, айниқса, пора- 
хўрлик жиноятларига қарши 
курашишга оид қонун ҳуж- 
жатларини ва ҳуқуқни қўл- 
лаш амалиётини такомил- 
лаштириш ислоҳотлар тизи- 
мида муҳим йўналишга ай- 
ланди.

Жорий йилнинг 15 май ку- 
ни матбуотда эълон қилин- 
ган "Ўзбекистон Рвспубли- 
касинииг айрим қонун хуж- 
жатларига ўзгартиш ва

қўшимчалар киритиш, шу- 
нингдек, айрим қонун ҳуж- 
жатларини ўз кучини йў* 
қотган деб топиш тўғриси-
да"ги қонуи ҳам айни юқо- 
рида таъкидланган муҳим 
жиҳатларни қамраб олган.

Айтиш квракки, ушбу қоиун 
29 та моддадан иборат бў- 
либ, унииг 10 га яқин модда- 
си билан мамлакатимиз суд- 
ҲУҚУҚ тизимини янада ислоҳ 
қилиш мақсадида Жиноят, 
Маъмурий жавобгарлик тўғ- 
рисидаги, Фуқаролик-про- 
цессуал, Хўжалик-процвссу- 
ал кодвксларига, шуниигдек, 
"Нотариат тўғрисида"ги ва 
бошқа қонунларга бир қатор 
ўзгартиш ва қўшимчалар ки- 
ритилди. Қуйида уларнииг 
мазмунига тўхталиб ўтамиз.

(Давоми учинчи бетда)

Мустақилликнннг дастлабки йилларидан бошлаб 
мамлакатимизда жамиятни демократлаштириш, 
модернизациялаш, суд-қуқуқ соқасини тубдан нслоқ 
қилиш борасида тизимли ишлар амалга оширилди. 
Натижада фуқароларнинг қуқуқ ва эркинликларини 
таъминловчи мустақил суд қокимияти қарор топди.

Нидид1и та п̂ўШ

Сиртдан 
шрмтиш тартиби
амалда фуқароларнинг ҳуқуқ 

ва қонуний манфаатлари 
ҳимоясига хизмат қилмоқда
Соҳага оид қонунчилик 

ҳам ислоҳотларга монанд 
равишда такомиллашти- 
риб борилмоқда. Жумла- 
дан, Фуқаролик-процвссуал 
кодвксига 224-236-модда- 
ларни ўз ичига олган 
"Сиртдан ҳал қилув қарори 
чиқариш" номли 19-боб 
киритилди. Мазкур боб- 
нинг кодексга киритилиши 
қонун ижодкорлигида та- 
раққий этган давлатлар- 
нинг тажрибаларидан фой- 
даланишдаги долзарб ма- 
салалардан бири сифати* 
да эьтироф этилд)1 ҳамда 
бу фуқаролик ишлариии 
сиртдан кўриш институти 
сифатида намоён бўлди.

Чунки сиртдан ҳал қилув 
қарори чиқариш институ- 
ти дунёнинг кўплаб ҳуқуқ 
тизимларида квнг жорий 
этилган. Масалан, Англия- 
да Олий суд, шунингдвк, 
графлик судларида кўри- 
ладиган оддий ишлардан 
кўра, ишларни сиртдан 
кўриб ҳал қилиш сон жиҳат-

дан бирмунча устунлик 
қилади. Мазкур ҳолатни 
АҚШ, Франция, Гврмания 
давлатларииинг суд амали- 
ётида ҳам кўриш мумкин.

Айтиш квракки, ФуқарО" 
лик-процвссуал кодвкси- 
нинг 224-моддасида суд 
мажлисига барча жавоб- 
гарлар квлмаган тақдирда 
иш сиртдан иш юритиш 
тартибида кўрилиши мум- 
кинлиги бвлгиланган. 
"Сиртдан иш юритиш тар- 
тиби" двб номланувчи 226- 
модданинг биринчи қис- 
мига кўра, иш сиртдан иш 
юритиш тартибида кў- 
рилганида суд мавжуд да- 
лилларни твкшириш билаи 
кифояланади. Ишда ишти- 
рок этувчи шахсларнинг 
важ ва илтимосларини аь- 
тиборга олиб, ҳал қилув қа- 
рори чиқаради. Маэкур ҳал 
қилув қарори сиртдан чи- 
қарилган ҳал қилув қарори 
деб аталади

(Дааоми учинчй бвтда)

Ми1одо1

IСавол беринг
жаюО берамиз

Айтинг-чи, санаторийда дам олишим учун ишхо- 
намдан менинг номимга берилган йўлланмадан 
оила аъзоларимдан бири, масалан, онам фойдала- 
ниши мумкинми?

Нодира РАЖАПОВА,

— Йўлланмангиз ижтимоий 
суғурта бюджети маблағлари 
ҳисобидан берилган бўлса, 
Ўэбекистон касаба уюшмала- 
ри федерацияси кенгаши ра- 
ёсатининг 2013 йил 26 январ- 
даги 9/24-сонли к,арори билан 
тасдик/1анган Йўриқномага 
асосан касаба уюшма ташки- 
лотидан олган шахс учунгина 
ҳақиқий ҳисобланади.

Нукус шаҳри
Агар йўлланма касаба уюш- 

маси аъзолик бадаллари 
ҳисобидан олинган бўлса, 
йўлланмадан оила аъзоларин- 
гиз х/ам бемалол фойдалани- 
ши мумкин. Бундай вазиятда 
ходим ўз аризасида йўлланма- 
ни оила аъзоси учун ажратиш- 
ни сўрайди ва у қариндошла- 
ридан бирининг номига рас- 
мийлаштириб берилади.

Иш бврувчи ходимни олдиндан огоклантирмас- 
дан, шунингдек, бу ҳақдаги буйруқ билан таниш- 
тирмасдан ҳам ишдан бўшатиши мумкинми?

Бўрон КЕНЖАЕВ,
Қашқадарё вилояти, 

Ғузор тумани, Оқтош қишлоғи
— Бундай тартибда ишдан 

бўшатиш қонун талабига мут- 
лақо зид. Чунки амалдаги Меҳ- 
нат кодвксининг 102-моддаси- 
га кўра, иш берувчи меҳнат 
шартномасини бекор қилиш 
нияти ҳақида ходимни қонун- 
да белгиланган муддатларда 
ёзма равишда (имзо чекти- 
риб) огоҳлантириши шарт. 
Шунингдек, мазкур кодекс- 
нинг 108-моддасида меҳнат

шартномаси бекор қилинган 
куни иш берувчи ходимга 
унинг меҳнат дафтарчасини 
ва меҳнат шартномасининг 
бекор к^линиши ҳақидаги буй- 
руқ нусхасини бериши шарт- 
лиги белгилаб қўйилган. Шун- 
га кўра, шахс меҳнат шартно- 
маси ғайриқонуний равишда 
бекор қилинган деб ҳисобла- 
са, даъво аризаси билан суд- 
га мурожаат қилиши лозим.

Айтинг-чи, битта турар-жойга нисбатан икки 
кишига эгалик ҳуқуқи берилиши мумкинми?

Х.ИСМОИЛОВ,
Сурхондарё вилояти, 

Бойсун тумани, Тутбозор маҳалласи
— Маълумки, Фуқаролик ко- 

дексининг 164-моддасига кў- 
ра, мулк ҳукуқи шахснинг ўзига 
тегишли мол-мулкка ўз хоҳи- 
ши билан ва ўз манфаатлари- 
ни кўзлаб эгалик қилиш, ундан 
фойдаланиш ва уни тасарруф 
этиш, шунингдек, ўзининг 
мулк ҳуқуқини, ким томонидан 
бўлмасин, ҳар қандай бузиш- 
ни бартараф этишни талаб 
к^лишга ҳақпи.

Ўзбекистон Республикаси 
Конституциясининг 53-модда-

си ҳамда Фуқаролик кодекси- 
нинг 197-моддасида мулк ҳу- 
қуқининг бекор бўлиш асосла- 
ри белгиланган бўлиб, қонун- 
да назарда тутилмаган ҳол- 
ларда эса, ҳеч ким мулкидан 
маҳрум этилиши мумкин эмас. 
Шу сабабли дастлабки мулк- 
дорнинг эгалиги қонунда бел- 
гиланган тартибда бекор 
қилинмасдан, яна бошқа шах- 
сга айнан бир мулкка нисба- 
тан эгалик ҳуқуқи белгилани- 
ши мумкин эмас.

Саволларга Олий суд катта консультанти 
Гулнора МИРЗААЛИМОВА жавоб берди.

Пидид уп ЬигсН

Шуқародарнииг
м|рожаати

уни ўз вақтида кўриб 
чиқмаслик қонуний 

жавобгарликка сабаб бўлади
(Давоми. Бошланиши 
биринчи бетда)

Фуқароларнинг мурожаат 
қилиш қуқуқини амалга оши- 
ришнинг самарали омилла- 
ридан бири — бу давлат ҳоки- 
мийтининг ҳар бир идораси- 
да фуқароларни қабул қилиш 
кунлари қатъий белгилаб 
қўйилганлигидир.

Айтиш жоизки, фуқаролар- 
нинг мурожаатига лоқайд му- 
носабатда бўлиш, эътибор- 
сиз қараш, уни ўз вақтида 
кўриб чиқмаслик, умуман, фу- 
қаролар мурожаатлари тўғри- 
сидаги қонун ҳужжатларини 
бузиш маъмурий ва жиноий 
жавобгарликка сабаб бўлади. 
Жумладан» Маьмурий жавоб- 
гарлик тўғрисидаги кодекс- 
нинг 43-моддасига кўра, фу- 
қароларнинг мурожаатларини 
кўриб чиқишни қонунга зид 
равишда тарзда рад қилган- 
лик, кўриб чиқиш муддатини 
узрли сабабларсиз бузган- 
лик, асоссиз, қонунга зид 
қарор қабул қилганлик ва шу 
каби фуқаронинг бузилган 
ҳуқуқларини тиклашни. шико- 
ят муносабати билан қабул 
қилинган қарорнинг лозим да- 
ражада бажарилишини таъ- 
минламаганлик учун мансаб- 
дор шахсларга энг кам иш 
ҳақининг бир бараааридан уч

бараваригача микдорда жа- 
рима белгиланган.

Фуқароларнинг давлат 
органларига, корхона, муасса- 
са, ташкилот ёки жамоат бир- 
лашмасига мурожаат қилган- 
лиги ёки ушбу мурожаатида 
танқидий муносабат билдир- 
ганлиги учун мансабдор шахс 
томонидан таъқиб қилинса, 
Жиноят кодексининг 144-мод- 
дасида назарда тутилган энг 
кам ойлик иш ҳақининг йигир- 
ма беш бараваридан эллик 
бараваригача микдорда жа- 
рима ёки икки йилдан уч йил- 
гача ахлоқ тузатиш ишлари 
ёхуд уч йилгача муддатга 
озодликдан махрум қилиш жа- 
зоси қўлланилади.

Бир сўз билан айтганда, 
мамлакатимизда кучли фуқа- 
ролик жамийтининг асослари 
изчиллик билан такомиллаш- 
тириб борилмокда. Бу эса, 
юртимизда фуқароларнинг му- 
рожаат қилиш ҳуқуқига алоҳи- 
да эътибор берилаётганлиги, 
мурожаатларни қабул қилиш, 
кўриб чиқиш ва қонуний ҳал 
қилишнинг самарали тизими 
шакллантирилганидан дало- 
лат беради.

Камолиддин МУРОДОВ,
ж тояг ишлари 

бўйича Тайлоқ тумани 
судининг раиси

(Давоми. Бошланиши 
биринчи бетда)

Мустақиллик байрами ҳар йили 
энг улуғ, энг азиз байрам сифатида 
юртимиз бўйлаб катта тантана қили- 
нади. Эътиборлиси эса, ҳар йилги 
байрам тадбирлари ўзгача маъно- 
мазмун касб этадиган шиор остида 
нишонланади. Бу йилги байрам 
"Ягонасан, муқаддас Ватаним, сев- 
ги ва садоқатим сенга бахшида, 
гўзал Ўзбекистоним!" деган шиорни 
асосий ғоя сифатида ўзида мужас- 
сам этмоқда.

Ушбу ғоят таъсирчан шиорни бу- 
гунги кунда ҳар бир ўзбекистонлик 
ўз қалбидаги бемисл фахру ғурур, 
бахтиёрлик ва шукроналикнинг ёрқин, 
самимий ифодаси сифатида қабул 
қилмокда.

Байрам шиоримиз ўз замирида 
кундан-кун чирой очаётган қишлоқ ва 
шаҳарларимиз, озод ва обод юрти- 
миз қиёфаси, барқарор суръатларда 
ривожланаётган иқтисодиётимиз, 
мамлакатимизда ҳукм сураётган тин- 
члик ва осойишталик, мана шу мўъта- 
бар заминда тотув ва баҳамжиҳат 
яшаётган барча миллатларнинг бугун- 
ги бахт-иқболи ва ёрқин истиқболи- 
ни, гўзал юртимизга бўлган меҳр-му- 
ҳаббатимизни тўла мужассам этган.

Бугун Ўзбекистонимиз барқарор 
суръатларда жадал тараққий этаёт- 
ган мамлакатлар қаторидан муносиб 
ва мустаҳкам ўрин эгаллади.

Мустақилликнинг илк йилларида- 
ноқ миллий тараққиётнинг мутлақо 
янги шакли ~  "ўзбек модели" бел- 
гилаб олинди. Кўп ўтмай бу йўлнинг 
энг тўғри ҳамда оқилона йўл эканли- 
ги жаҳон ҳамжамияти томонидан ҳам 
эътироф этилди. Мустақил тараққи- 
ётимизнинг асосий мақсади ва мо- 
ҳияти эса "Ислоҳот —• ислоҳот учун 
эмас, аввало инсон учун" деган та- 
мойилнинг ҳаётий ифодаси сифати- 
да бўй кўрсатди.

Ўзбекистон иқтисодиёти 4,1 баро- 
бар, аҳолининг ялпи реал даромад- 
лари жон бошига 8,2 карра ошгани, 
кейинги 9 йил давомида мамлакати- 
мизда ялпи ички маҳсулотнинг ўсиш 
суръати 8 фоиздан кам бўлмасдан 
келаётгани ва бошқа шу каби рақам- 
лар қиёсий таҳлили ҳам бугунги ку- 
нимизнинг кечагисидан тубдан фарқ 
қилишини англатиши яққол аён.

Бугун шаҳар ва қишлоқларимиз, 
айниқса, қишлоқ аҳолиси учун муно- 
сиб турмуш шароитини яратиш мақ- 
садида қурилаётган намунавий лой- 
иҳалар асосидаги уй-жойлар ва ин- 
фратузилма тармоқларини барпо

этиш бўйича амалга оширилаётган 
ишларимиз мамлакатимизда инсон 
манфаатлари барча нарсадан устун 
эканлигининг амалий тасдиғидир.

Айниқса, юртимиз ёшлари учун 
яратилган кенг имкониятлар, улар- 
нинг замонавий билим эгаллашлари, 
санъат ва спорт билан шуғулланиш- 
лари учун қурилган муҳташам таълим 
муассасалари, спорт иншоотлари 
ҳамда бу ердаги зарур шарт-шаро- 
итларга бугун дунё жамоатчилиги 
катта қизиқиш ва зўр ҳавас билан 
қарамоқда.

Давлатимиз раҳбарининг "Ўзбеки- 
стон мустақилликка эришиш остона- 
сида" китобидан жой олган маъруза 
ва нутқларда мустақилликка эришиш 
арафасидаги оғир ва суронли йил- 
ларда ҳам инсон, унинг эҳтиёж ва та- 
лаблари, жисмоний ва маънавий юк- 
салиши республикамизда истиқбол- 
да амалга ошириладиган ижтимоий- 
иқтисодий сиёсатнинг марказида 
бўлиши шарт, деган талаб кун тар- 
тибига қўйилган ва бугун бу ўзининг 
ҳаётий ифодасини топмокда.

Бошқача айтганда, Президентимиз 
ўша кезлардаёқ халқни маънавий юк- 
салтириш, инсоннинг маънавий ва 
жисмоний такомили - давлат ва жа- 
миятнинг муҳим вазифаларидан 
бири эканлигини белгилаб берди.

Маънавият соҳасида эришилган 
энг катта ютуғимиз — халқимизнинг

онгу тафаккури бутунлай ўзгариб, 
янгича сифат ва мазмун касб этгани- 
дадир.

Яхши эслаймиз, бундан 23 йил ол- 
дин давлатимиз раҳбари Ўзбекис- 
тоннинг истиқбол йўлини белгилаб 
берар экан, "Ишонинглар, Ўзбеки- 
стоннинг келажаги албатта, буюк 
бўлади!" деган даъваткор сўзлари 
ҳаётимизнинг барча соҳаларида ўз 
ижобатини топганини бугун ҳеч ким 
инкор эта олмайди.

Буни ҳаётимизнинг барча жабҳа- 
ларида, одамларимизнинг қалбида, 
онгу шуурида намоён бўлаётган меҳр- 
оқибат, мурувват, бағрикенглик каби 
инсоний фазилатлар ва юртдошлари- 
мизнинг эртанги кунга кучайиб бо- 
раётган ишончи тўла тасдиқлайди.

Мўътабар қарияларимиз, ота-она- 
ларимизнинг ҳурмат-эҳтиромини жо- 
йига қўйиш, бир-биримизга меҳр- 
оқибат ва мурувват кўрсатиш, жами- 
ятимизда ҳеч ким ёлғиз эмаслиги, 
ҳеч ким эътиборсиз ва қаровсиз қол- 
маслиги каби халқимизнинг азалий 
фазилатлари ривож топмоқца, минг 
йиллик қадриятларимиз қайта тик- 
ланмокда.

Юртдошларимизнинг маънавий 
дунёси юксалиб, ижтимоий фаолли- 
ги ўсиб, дахлдорлик туйғуси кундан- 
кун кучайиб бормоқда.

Президентимизнинг "Ўзбекистон 
Республикаси давлат мустақиллиги-

нинг йигирма уч йиллик байрамига 
тайёргарлик кўриш ва уни ўтказиш 
тўғрисида"ги Қарорида белгиланган 
мақсад ва вазифаларни амалга оши- 
риш мақсадида Республика Маънави- 
ят тарғибот марказининг алоҳида 
дастури тайёрланди.

Унга кўра, Мустақиллик байрами 
тарғибот-ташвиқотини аҳоли ўрта- 
сида кенг миқёсда олиб боришни 
кўзда тутганмиз. Шу йўналишларда 
Марказимиз томонидан тўрт босқич- 
да тарғибот ишлари амалга ошири- 
лади.

Шуни алоҳида таъкидлаш жоизки, 
тарғибот гуруҳлари июлъ-август ой- 
ларида ҳар бир туман ва шаҳарлар- 
даги амфитеатрларда, истироҳат 
боғларида, дала шийпонларида, ма- 
ҳалла гузарларида бўлиб, тарихан 
қисқа даврда биз қандай улкан ри- 
вожланиш йўлини босиб ўтганимиз- 
ни баҳолашда "Ким эдигу ким 
бўлдик?" деган ҳаётий ҳақиқатни асо- 
сий ва бош ғоя сифатида олға сура- 
дилар.

Ҳозирда тарғиботчиларимиз учун 
22 мавзудаги тарқатма ва маъруза 
метериаллари, слайдлар етказиб бе- 
рилди. Уларда Президентимизнинг 
турли халқаро анжуманларда, бай- 
рам ва шонли саналарда сўзлаган 
маърузалари ўрин олган бўлиб, 
ҳаётий мисоллар билан кенг жамоат- 
чилик орасида тарғибот-ташвиқот 
ишлари олиб борилади.

Зеро, барча юртдошларимиз ўтган 
даврда Ватанимиз қўлга киритган 
ютуқлар, эришган марралар моҳия- 
ти билан яқиндан танишиб, Ўзбеки- 
стондай гўзал ва бетакрор юртда 
яшаётганидан фахрланиб юриши, шу 
муқаддас Ватанимизга севги ва са- 
доқатини бахшида айлаши, эриша- 
ётган ютуқ ва муваффақиятларимиз- 
да ўз ҳиссаси борлигини англаши, 
бағрикенглик ва юксак ирода, сабр- 
тоқат ва фидойилик каби эзгу хис- 
латларини янада уйғунлаштириб, 
бундан-да улуғвор ишларга қодирлик 
ишончи билан яшаши зарур.

Қахрамон ҚУРОНБОЕВ,
Республика Маънавият 

тарғибот маркази раҳбари
("Туркистон-пресс")

^опип ко1па^

Тадбирмрди! учун қуяай имнниятяар
(Давоми. Бошланиши 
биринчи бетда)

Таъкидлаш жоизки, мазкур 
Фармон билан тасдиқланган 
дастур асосида амалга оши- 
риладиган чора-тадбирлар 
тизимли равишда олти йўна- 
лишга бўлинган.

Шулардан бири — тадбир- 
корлик субъектлари билан му- 
носабатларда давлат бошқа- 
руви ва маҳаллий давлат 
ҳокимияти органларининг фа- 
олияти таъсирчанлигини 
ошириш ва уларнинг шаф- 
фофлигини таъминлашдан 
иборатдир.

Бунда интерактив давлат 
хизматлари ягона портали 
орқали ҳужжатларни расмий- 
лаштириш тизими жорий эти- 
лади. Тадбиркорлик субъект- 
ларини давлат рўйхатидан 
ўтказиш ушбу портал орқали 
йўлга қўйилади.

Шунингдек, рўйхатдан ўтиш 
тартиботларининг автомат-

лаштирилган тизимини жо- 
рий этиш, давлат рўйхатидан 
ўтганлик учун давлат божини 
интернет тармоғининг "он- 
лайн" режимида тўлаш имко- 
нини таъминлаш, барча дав- 
лат қўмиталари, вазирликлар 
ва идоралар ўзлари томони- 
дан қабул қилинган идоравий- 
меъёрий ҳужжатларни ўзла- 
рининг расмий веб-сайт- 
ларида мажбурий тартибда 
жойлаштириб боришини таъ- 
минлаш, давлат рўйхатидан 
ўтганлик учун гувоҳномаларни 
тижоратчи ташкилотлар учун 
— ариза ва таъсис ҳужжатла- 
ри асосида, якка тартибдаги 
тадбиркорлар учун — ариза 
ва шахсини тасдйқловчи пас- 
порт асосида бериш амалиё- 
тини жорий этиш галдаги 
асосий вазифалардан ҳисоб- 
ланади.

Бундан ташқари "Электрон 
ҳукумат" тизимини жорий 
этиш орқали тадбиркорлик

субъектлари бўлган жисмо- 
ний ва юридик шахсларнинг 
ягона базасини, лицензия ва 
рухсат берувчи ҳужжатларни 
олишда интерактив хизмат- 
ларни кўрсатиш учун "Лицен- 
зия" ахборотлаштирилган ти- 
зимини ташкил этиш, божхо- 
на юкларини расмийлашти- 
ришда "Божхона", коммунал 
хўжалиги соҳасида "Ком- 
мунал" ахборот тизимини 
ташкил этиш чоралари кўрил- 
мокда.

Айтиш керакки. Сурхондарё 
вилояти адлия бошқармаси 
томонидан жойларда Прези-

дентимизнинг юқорида қайд 
этилган қарори ва бошқа 
қонун ҳужжатларининг ижро- 
си юзасидан мунтазам ра- 
вишда ўрганишлар ўтказиб 
келинмоқда. Тадбиркорлик 
субъектлари фаолиятини 
тартибга солиш ҳамда улар- 
ни қўллаб-қувватлаш бўйича 
қонун ҳужжатларига риоя 
қилиниши юзасидан ўтказил- 
ган назорат тадбирлари да- 
вомида давлат ҳокимияти ва 
бошқарув органлари томони- 
дан бир қатор қонунбузилиши 
ҳолатларига йўл қўйилгани 
аниқланди.

Шунингдек, 2014 йилнинг 
ўтган даври мобайнида иш 
режаси ва ариза-шикоятлар- 
га асосан ўтказилган ўр- 
ганишлар натижасига кўра, 
тадбиркорлик субъектлари 
ва хусусий мулк эгаларининг 
ҳуқуқ ва манфаатларини ҳи- 
моя қилиш юзасидан тегиш- 
ли ташкилотларга 37 та тақ-

димнома, 43 та кўрсатма, 17 
та огоҳнома киритилди, шу- 
нингдек, маъмурий ҳуқуқбу- 
зарлик тўғрисида 23 та баён- 
нома расмийлаштирилди.

Бундан ташқари 2014 йил- 
нинг ўтган даври мобайнида 
судларга 117 244 835 сўмлик 
25 та даъво аризаси кири- 
тилди. Улардан 10 таси суд- 
лар томонидан қаноатлантири- 
либ, тадбиркорлик субъектла- 
ри фойдасига 7 миллион 
сўмдан ортиқ маблағ ундири- 
лиши таъминланди.

Хулоса қилиб айтганда, ки- 
чик бизнес ва хусусий тад- 
биркорликни ривожланти- 
риш, ҳар томонлама қўллаб- 
қувватлаш, шунингдек, улар- 
нинг ҳуқуқий ҳимоясини таъ- 
минлаш борасида қабул қи- 
линган қонун ҳужжатлари мам- 
лакатимизда тадбиркорларга 
муносиб ҳуқуқий ҳимоя тизи-
ми яратилаётганидан дало- 
лат беради. Иқтисодиётимиз 
таянчига айланиб бораётган 
тадбиркорларимиз улардан 
ўз ўрнида унумли фойдалан- 
салар, фаолиятлари янада 
ривожланиб бораверади.

Б.АБДУЛЛАЕВ,
Сурхондарё вилояти адлия 

бошқармаси бўлим бошлиғи

Мамлакатимнзда кичик бизнес ва хусусий таАбиркорлик 
субъектларига иқтисоАиётимизнинг муҳим таянчи сифатида алоқида 
эътибор қаратилиб, уларнинг янада ривож топиши, ўз фаолиятини 
узлуксиз кенгайтириши, рақобатбардош маҳсулотлар ишлаб 
чиқариши учун барча шарт-шароитлар яратиб берилмоқда.

Айниқса, банклар томонидан им- 
тиёзли асосларда кредит маблағ- 
ларининг ажратилаётгани тадбир- 
корлик субъектлари ўз фаолияти- 
ни изчил йўлга қўйиши, янги иш 
ўринлари яратиш ва сифатли маҳ- 
сулотлар ишлаб чиқаришда муҳим 
ўрин тутмоқда.

Албатта, банк ёки кредит берув- 
чи ташкилотлардан кредит олган 
тадбиркорлик субъекти, аввало, бу 
маблағни мақсадли йўналтириши, 
бу борада суиистеъмолчиликка 
асло йўл қўймаслиги лозим.

Ҳаётда банкдан олган кредит 
маблағларидан оқилона фойдала- 
ниб, фаолиятини тобора ривожлан- 
тираётган тадбиркорлар билан 
бирга бу борада масъулиятни уну- 
тиб қўядиган, аниқроқ айтганда, 
нафс илинжида турли хил қилмиш-

ларга қўл урадиган кимсалар ҳам уч- 
раб туради. Масалан, даъвогар 
ОАТБ "Ҳамкорбанк"нинг Самарқанд 
филиали жавобгар Б.Хушвақтовга 
нисбатан кредит шартномасини 
муддатидан олдин бекор қилиш ва 
юзага келган қарздорликни унди- 
риш ҳақидаги даъво аризаси би- 
лан судга мурожаат килган. Судда 
аниқланишича, ОАТБ "Ҳамкор- 
банк"нинг Самарқанд шаҳри фили- 
али аа Б.Хушвақтов ўртасида 2011 
йил 27 август куни кредит шартно- 
маси расмийлаштирилиб, жавоб- 
гарга йиллик 22 фоиз устама тўлаш 
шарти билан 60 ойлик муддатга 
9,600.000 сўм миқдорида кредит 
маблағи ажратилган. Кредит таъ- 
миноти сифатида Б.Хушвақтовга 
тегишли "Матиз" русумли автома- 
шина гаровга қўйилган. 2011 йил

27 августда банк ва жавобгар ўрта- 
сида тузилган кредит шартномаси- 
нинг 3.1,4 бандида кредит ва унга 
ҳисобланган устама фоизларни 
белгиланган тартибда ва муддат- 
ларда тўлаб бориш белгиланган.

Бироқ Б.Хушвақтов кредит маб- 
лағини қўлга киритгач, зиммаси- 
даги масъулиятни буткул унутиб 
қўяди, Яъни у кредит маблағини 
ўзи билганча сарфлаб, банкка фо- 
изларни тўлаб боришни хаёлига 
ҳам келтирмайди. У банк томонидан 
билдирилган огоҳлантиришларни 
ҳам жавобсиз қолдирган.

Суд ишдаги мавжуд ҳужжатлар- 
га ҳуқуқий баҳо берди, даъвогар 
ОАТБ "Ҳамкорбанк"нинг Самарқанд 
шаҳри филиалининг кредит шарт- 
номасини муддатидан олдин бекор

ҒиаагоИк аопипсШ/П

Кредит
қилиш 83 қарзни уидириш тўғриси- 
даги даъвосини каноатлаитирди. 
Жавобгар Б.Хушвақтовдан даьвогар 
фойдасига жами 7.588.965 сўм миқ- 
доридаги қарздорликни ундириш 
ва ундирувни гаровга қўйилган 
"Матиз" русумли автомашинага
қаратишни лозим, деб топди,

Шу ўринда иккинчи мисолга 
эьтибор қаратсак, хорижий сармоя 
иштирокидаги "Савдогар" банк- 
нинг Улуғбвк филиали ҳам судга 
даьво аризаси билаи мурожаат 
қилиб, якка тартибдаги тадбиркор 
Амин Ғафуров ва Лутфия Ғафуро- 
вага нисбатан ажратилган кредит 
қисобидан юзага келган қарздор- 
ликни гаровга қўйилган мол-мулк 
ҳисобидан ундириб беришни сўра-
ган.

(Давоми. Бошланиши 
биринчи бетда)

Айтиш керакки, ушбу 
янги қонун билан Жиноят 
кодексининг порахўрлик, 
хусусан, пора бериш ва 
пора олиш-беришда воси- 
тачилик қилганлик учун жа- 
вобгарлик белгиланган 
211 , 212-моддаларига 
қуйидаги иккита йўналиш- 
да ўзгартиш киритилди.

Биринчиси, пора бериш 
ва пора олиш-беришда во- 
ситачилик қилганлик учун 
белгиланган жазолар тури, 
миқдори ва муддатлари 
ўзгартирилиб, пора олиш 
учун белгиланган жазолар 
тури, миқдори ва муддат- 
лари билан бир хилда бел- 
гиланди, яъни эндиликда 
порахўрлик жиноятлари 
учун жазолар бирхиллаш- 
тирилди.

Иккинчиси, Жиноят ко- 
дексининг 211-моддасида 
пора берувчи шахс, 212- 
моддасида пора олиш-бе- 
ришда воситачилик қи- 
лувчи шахс, башарти, жи- 
ноий ҳаракатлар содир 
этилгандан кейин бу ҳақда 
ўз ихтиёри билан арз 
қилса, чин кўнгилдан пу- 
шаймон бўлиб, жиноятни 
очишда фаол ёрдам берган 
бўлса, жавобгарликдан 
озод этилишига оид рағ- 
батлантирувчи қоида бел- 
гиланган эди.

Янги қонун билан ушбу 
қоидага ҳам ўзгартириш 
киритилди, пора берувчи 
ва пора олиш-беришда во- 
ситачилик қилувчи шахслар 
учун белгиланган юқорида- 
ги каби рағбатлантирувчи 
қоиданинг қўллаш асосла- 
ри чегараланди, яъни эн- 
диликда пора берувчи ва 
пора олиш-беришда воси- 
тачилик қилувчи шахслар 
бундай жиноят ҳақида ҳар 
қандай вақтда хабар бер- 
ганлиги учун жавобгарлик- 
дан озод этилмаслиги, бал- 
ки жиноий ҳаракатлар со- 
дир этилганидан кейин бу 
ҳақда ўттиз сутка мобайни- 
да ўз ихтиёри билан арз 
қилсагина жавобгарликдан 
озод қилиниши белгилан- 
ди.

Қисқаси, янги қонун би- 
лан пора берувчи ва пора 
олиш-беришда воситачи- 
лик қилувч1̂ шахслар жино- 
ий ҳаракатяар содир этил- 
ган вақтдан ўттиз сутка 
ўтгандан кейин бу ҳақда ха- 
бар берган бўлсалар, улар 
жиноий жавобгарликдан 
озод этилмаслиги, балки 
умумий тартибда пора бе- 
риш ёки пора олиш-бе- 
ришда воситачилик қил- 
ганлик учун жавобгарликка 
тортилиши қатъий белги- 
лаб қўйилди.

Айтиш керакки, қонунда 
жавобгарликдан озод қи- 
лишнинг аниқ муддати 
белгилаб қўйилиши. пора 
берувчи ва пора олиш-бе- 
ришда воситачилик қилув- 
чи шахсларда жавобгар- 
ликнинг муқаррарлиги 
ҳиссини, порахўрлик жино- 
ятлари профилактикасини 
оширишга хизмат қилади.

Энг муҳими, бундай шахс- 
ларга порахўрлик жинояти 
ҳақидаги хабарни белги- 
ланган муддатда бериш 
мажбуриятини юклаш орқ- 
али жиноятларни ўз вақти- 
да аниқланишига эриши- 
лади.

Маълумки, "Норматив- 
ҳуқуқий ҳужжатлар тўғри- 
сида"ги қонунда вазир- 
ликлар, давлат қўмиталари 
ва идоралар норматив- 
ҳуқуқий ҳужжатлар қабул 
қилинган кундан эътиборан 
ўн кун ичида уларни дав-

давлат қўмиталари ва идо- 
раларнинг мансабдор 
шахсларининг масъулияти- 
ни оширишга хизмат қила- 
ди.

Шунингдек, "Нотариат 
тўғрисида"ги қонунга кўра, 
йигирма беш ёшдан кичик 
бўлмаган, олий юридик 
маълумотга, юридик мута- 
хассислик бўйича камида уч 
йил муддатли иш стажига 
эга бўлган, шу жумладан, 
нотариал идорада камида 
икки йил муддатли стажи- 
ровкани ўтаган, малака им-

ларини ижтимоий муҳофа- 
за қилишни тубдан яхши- 
лаш чора-тадбирлари 
тўғрисида" Фармонининг 
тегишли бандининг ижро- 
сини таъминлаш, суд иш- 
ларини юритиш тезкорли- 
гини ошириш учун судлар 
фаолиятига замонавий ах- 
борот-коммуникация техно- 
логияларини фаол жорий 
этиш мақсадида янги 
қонун билан хўжалик суди- 
нинг мажлислари видео- 
конфренцалоқа режимида 
ўтказилиши мумкинлиги

Уап^ допип тоМуаи

янги қонун билан янада 
такомиллаштирилди

лат рўйхатидан ўтказиш 
учун Ўзбекистон Республи- 
каси Адлия вазирлигига 
тақдим этишлари лозим- 
лиги, башарти, вазирлик- 
лар, давлат қўмиталари ва 
идораларнинг мансабдор 
шахслари тегишли норма- 
тив-ҳуқуқий ҳужжатларини 
давлат рўйхатидан ўтказ- 
масдан амалга киритса, 
маъмурий жавобгарликка 
тортилиши белгилаб 
қўйилган.

Мазкур норма ижросини 
таъминлаш мақсадида 
янги қонун билан Маъму- 
рий жавобгарлик тўғ- 
рисидаги кодекс 193-3- 
модда билан тўлдирилди. 
Унга кўра, Ўзбекистон Рес- 
публикаси Адлия вазирли- 
гида давлат рўйхатидан 
ўтказилмаган норматив- 
ҳуқуқий ҳужжатлар вазир- 
ликлар, давлат қўмиталари 
ва идораларнинг мансаб- 
дор шахслари томонидан 
амалга киритилиши энг 
кам иш ҳақининг етти ба- 
раваридан ўн бараварига- 
ча миқдорда жарима со- 
лишга сабаб бўлиши, шу- 
нингдек, бундай ҳолат 
аниқланганда адлия орган- 
ларининг мансабдор шахс- 
лари маъмурий ҳуқуқ- 
бузарлик тўғрисида баён- 
нома тузиши белгилаб 
қўйилди.

Бу, ўз навбатида, айрим 
мансабдор шахслар томо- 
нидан тегишли норматив- 
ҳуқуқий ҳужжатларни Ад- 
лия вазирлигидан рўйхат- 
дан ўтказмасдан амалиёт- 
да қўллаши каби қонунга 
номувофиқ ҳаракатлари- 
нинг олдини олишга, пи- 
ровардида идоравий ман- 
фаатлар асосида ишлаб 
чиқилган норматив-ҳуқуқий 
ҳужжатларни амалиётда 
қўлланилиХЬига чек қўйиш- 
га, бу борада вазирликлар.

тиҳонини топширган Ўз- 
бекистон Республикаси фу- 
қароси нотариус бўлиши 
мумкин. Мазкур талаблар- 
нинг стажировка ўташ муд- 
дати билан боғлиқ қисми- 
га нисбатан айрим тоифа- 
даги мутахассислар учун 
қисқартирилган муддат 
белгиланди. Жумладан, су- 
дьялик лавозимида камида 
беш йил ишлаган ёхуд но- 
тариал фаолиятга раҳбар- 
ликни амалга оширувчи ва 
ушбу фаолиятни назорат 
қилувчи лавозимларда ка- 
мида уч йил ишлаган шахс- 
лар учун стажировкадан 
ўтиш муддати бир йилни 
ташкил этиши белгилаб 
қўйилди.

Боиси беш йил давоми- 
да судья бўлиб ишлаган 
ёки нотариал фаолиятга 
раҳбарликни амалга ошир- 
ган шахсда бошқа тоифа 
шахсларга нисбатан бу бо- 
рада амалий тажриба 
кўпроқ бўлади. Айни шу 
жиҳатлар ҳисобга олиниб, 
судьялик лавозимида иш- 
лаган шахсларга алоҳида 
имтиёз берилди.

Шунингдек, Ўзбекистон 
Республикаси Президен- 
тининг 2012 йил 2 август- 
даги "Суд тизими ходим-

белгиланди.
Бундан кўзланган асосий 

мақсад — турли шаклдаги 
хўжалик юритувчи
субъектлар ўртасидаги 
хўжалик судларига таал- 
луқли низоларни қисқа 
муддатларда ҳамда турли 
сансалорликларга йўл 
қўймасдан, яъни турли 
оралиқ масофадаги, маса- 
лан, мамлакатимизнинг 
бир вилояти ҳудудида жой- 
лашган хўжалик юритувчи 
субъектнинг бошқа вилоят 
ҳудудида жойлашган тад- 
биркор билан низоси 
уларни бир вилоят худуди- 
га чақирмасдан, ма- 
софадан туриб, видеокон- 
френцалоқа режимида 
ўтказиш белгиланди.

Ўз навбатида, қонунда 
суд мажлиси видеокон- 
френцалоқа режимида 
ўтказилганлиги баённома- 
да кўрсатилиши, шунинг- 
дек, суд мажлисини видео- 
конфренцалоқа режимида 
ўтказиш билан боғлиқ ха- 
ражатлар суд харажатлари- 
нинг таркибига киритили- 
ши ҳам мустаҳкамлаб 
қўйилди.

Бундан ташқари Хўжа- 
лик-процессуал кодексига 
якка тартибдаги тадбир-

кор мақомини иўқотган фу- 
қаролар иштирокидаги 
низоларга доир ишлар, 
агар тегишли талаблар 
уларнинг аввалги тадбир- 
корлик фаолиятидан келиб 
чиқса, бу тоифадаги иш- 
ларни кўриб чиқиш ҳам 
хўжалик судига тааллуқли- 
дир, деган қоида киритил- 
ди. Бу эса, ушбу тоифада- 
ги ишларни кўришда хўжа- 
лик судлари билан умумий 
юрисдикция судлари ўр- 
тасидаги бу каби ишлар 
қайси судга тааллуқли 
эканлиги каби ҳолатларга 
аниқлик киритди.

Қонундаги яна бир янги- 
лик шундан иборатки, ил- 
гари хўжалик судининг 
қонуний кучга кирмаган ҳал 
қилув қарори устидан 
апелляция шикояти бе- 
ришга ёки хўжалик суди- 
нинг қонуний кучга кирган 
ҳал қилув қарори ҳамда 
апелляция инстанцияси- 
нинг қарори устидан кас- 
сация шикояти беришга 
фақат ишда иштирок этув- 
чи шахсларгина ҳақли 
эдилар. Мазкур қонун би- 
лан шикоят берувчи шахс- 
лар тоифаси кенгайтирил- 
ди, жумладан, эндиликда 
ишда иштирок этишга 
жалб қилинмаган, аммо 
ҳуқуқ ва мажбуриятлари 
тўғрисида суд ҳал қилув 
қарори ёки қарор қабул 
қилган шахслар ҳам апел- 
ляция ёки кассация шико- 
яти беришга ҳақли экан- 
лиги белгилаб қўйилди.

Ҳудди шундай тартиб 
фуқаролик процессида ҳам 
жорий этилди, яъни ушбу 
қонун билан Фуқаролик- 
процессуал кодексининг 
тегишли моддаларига ҳам 
ўзгартиш ва қўшимчалар 
киритилиб, ишда иштирок 
этишга жалб қилинмаган, 
аммо ҳуқуқ ва мажбурият- 
лари тўғрисидаги масала 
суд томонидан ҳал этила- 
диган шахслар ҳам апелля- 
ция ёки кассация шикояти 
беришга ҳақли шахслар 
тоифасига киритилди.

Хулоса қилиб айтганда, 
мазкур қонуннинг туб зами- 
рида одил судлов тамойил- 
ларини янада ривожланти- 
риш орқали жисмоний ва 
юридик шахсларнинг суд 
ҳимоясига бўлган ҳуқуқла- 
ри самарали таъминлани- 
шига эришиш, шахслар- 
нинг бузилган ҳуқуқлари ва 
қонуний манфаатларини ўз 
вақтида тиклаш имконини 
яратиш, шунингдек, порах- 
ўрлик жинятларининг туб 
илдизини йўқотиш, уму- 
ман, бундай жиноятларни 
субъектларига кескин чора- 
лар кўриш орқали жамият- 
да қонун устуворлиги 
ҳамда адолат тамойилла- 
рини янада мустаҳкамлаш 
ғоялари мужассамдир.

Нодир МУХТОРОВ, 
Ўзбекисгон Республикаси

Президенти ҳузуридаги
Амалдаги қонун 

ҳужжатлари 
мониторинги 

институти бўлим бошлиги, 
юридик фанлари номзоди

Нидидгу та^п/а1

шартиомаси
унинг шартларини тулиқ адо 
этиш томонлар манфаатига 
хизмат қилади

Аниқланишича, 2012 йил 13 
июль куни "Савдогар" банкнинг 
Улуғбек филиали билан жавобгар 
ўртасида 55-сонли кредит шарт- 
номаси имзоланган. Мазкур 
шартномага асосан, якка тартиб- 
даги тадбиркор А.Ғафуровга бир 
йил муддатга 30.000.000 сўм йил- 
лик 20 фоиз устама тўлаш шарти 
билаи кредит ажратилган. Бу крв- 
дит маблағи қайтарилиши таь* 
миноти сифатида жавобгарга те- 
гишли бўлган Самарқанд шаҳри,

Д.Зокирова кўчасидаги 43-уйда 
жойлашган омборхона гаровга 
қўйилган. Шундан келиб чиқиб, 
манфаатдор банк, якка тартибда- 
ги тадбиркор хамда мулк эгаси 
Л.Ғафурова ўртасида 2012 йил 23 
июль куни нотариал тартибда 
ипотека шартномаси имзоланган. 
Тарафлар ўртасида мазкур 
обьект ўзаро келишилган ҳолда 
40.000.000 сўмга баҳоланган. Ушбу 
шартноманинг 4.2-бандига асо- 
сан, жавобгар кредит фоизлари

ва асосий маблағни белгиланган 
тартибда тўлаб бориш мажбури- 
ятини ўз зиммасига олган бўлса- 
да, бироқ у масъулиятга панжа 
орасидан қараган. Оқибатда кре- 
дит қарзи бўйича 27.550.000 сўм 
ва фоизлар бўйича 697.583 сўм, 
жами 28.247.583 сўм миқдордаги 
қарздорлик юзага келган.

Айтиш жоизки, Фуқаролик ко- 
дексининг 236-моддасида "Маж- 
буриятлар мажбурият шартла- 
рига ва қонун хужжатлари талаб- 
ларига мувофиқ, бундай шартлар 
ва талаблар бўлмаганида эса — 
иш муомаласи одатларига ёки 
одатда қўйиладиган бошқа талаб- 
ларга мувофиқ лозим даражада 
бажарилиши керак", дея қайд 
этилган.

Шунингдек, ушбу кодекснинг 
279-моддасида "Гаровга олувчи- 
нинг (кредигорнинг) талаблари- 
ни қондириш учун ундирувчи 
қарздор гаров билан таьминлан- 
ган мажбуриятни ўзи жавобгар 
бўлган вазиятларда бажармаган 
ёки лозим даражада бажармаган

тақдирда гаровга қўйилган мол- 
мулкка қаратиш мумкин", деб 
кўрсатилган.

Суд даьвогар вакилининг 
кўрсатмасини тинглаб, ишда 
мавжуд ҳужжатларга ҳуқуқий баҳо 
бериб, даъвогарнинг даъвосини 
қаноатлантириш лозим, деган 
тўхтамга келди. Яъни юзага кел- 
ган қарздорликни гаровга қўйил- 
ган мулк ҳисобидан ундириш бел- 
гиланди.

Юқорида баён этилган мисол- 
лардан ҳам кўринадики, банк то- 
монидан ажратилаётган кредит 
маблағларидан фақат мақсадли 
ва оқилона фойдаланилган тақ- 
дирдагина кутилган натижага 
эришиш мумкин. Чунки кредит 
маблағи - бу ҳадя эмас, балки у 
иқтисодий фаолийтни ривожлан- 
тириш учун бориладиган моддий 
кўмакдир,

Ғолиб воқидов,
фуқаролик ишлари бўйича 

Самарқанд шаҳар судининг
рвиси

Снртдан 
шритиш тартиби

1 Р ^
алда фуқароларнинг

ҳукуқ ва қонунии 
манфаатлари 
1̂ моясига хизмат

ОКДс!

(Давоми. Бошланиши 
биринчи бетда)

Олий суд Пленумининг 
"С уднинг қал қилув  
қарори қақида^ги қаро- 
ри 14-бандида сиртдан 
чиқарилган ҳал қилув 
қарори тўғрисида батаф- 
сил тушунтириш берилган. 
Унда суд мажлисининг вақ- 
ти ва жойи тўғрисида те- 
гишли тартибда хабардор 
қилинган жавобгар суд 
мажлисига келмаган тақ- 
дирда, даъвогар ишнинг 
кўрилишига эътироз бил- 
дирмаган бўлса, суд иш 
бўйича сиртдан ҳал қилув 
қарори чиқариши мум- 
кинлиги қайд этилган.

Судларда сиртдан иш 
кўришдан кўзланган асо- 
сий мақсад — фуқаролик 
процессида тарафларнинг,
хусусан, жавобгарнинг
ҳаракати (ҳаракатсизлиги) 
учун процессуал жавобгар- 
ликни ошириш, низоли 
масалани ҳал этишни тез- 
лаштириш. судьяларнинг 
ихтиёрида бўлган ишлар- 
нинг мазмун-моҳиятини 
йўқотмасдан, ўз вақтида 
кўриш ва ҳал этиш орқали 
манфаатдор шахсларнинг 
қонуний ҳуқуқларини
ҳимоя қилишдан иборат- 
дир. Бунда суд томонидан 
сиртдан ҳал қилув қарори- 
ни чиқариш учун оддий ва 
ихчам процессуал ҳаракат- 
ларни амалга ошириш им- 
конияти вужудга келади.

Сиртдан чиқарилган ҳал 
қилув қарорининг мазму- 
ни қонун нормалари асо- 
сида белгиланади ҳамда 
қарорнинг хулоса қисмида 
мазкур ҳал қилув қарори- 
ни қайта кўриб чиқиш 
ҳақида ариза бериш муд- 
дати ва тартиби тушун- 
тирилади. Фуқаролик иш- 
ларини сиртдан кўриш- 
нинг асосий шартларидан 
бири жавобгар суд маж- 
лиси вақти ва жойи тўғ- 
рисида тегишли тартибда 
хабардор қилинганлиги 
ҳақида маълумот бўлиши 
лозим. Суд мажлисига 
келмаган тарафга сиртдан 
чиқарилган ҳал қилув 
қарорининг нусхаси қарор 
чиқарилган кундан эъти- 
боран беш кундан кечик- 
тирмай юборилади.

Олий суд ҳузуридаги 
Тадқиқот марказининг қиё- 
сий маълумотларига қара- 
ганда, республикамиэиинг 
фуқаролик ишлари бўйича 
туманлараро, туман, шаҳар 
судлари томонидан 2012 
йилда 37 минг 462 та сир- 
тдан қарор чиқарилиб, 
шундан 2 минг 733 та 
(7,3%) қарор бекор қилин- 
ган. 2013 йилда 28 минг 
403 та сиртдан қарор чи- 
қарилиб, шундан 2 минг 
481 та (8,7%) қарор бвкор 
қилинган*

Шу ўринда қайд зтиш  
лозимки, суд мажлисида 
иш тирок этм аган  тараф  
ҳал қилув қарорини сир- 
тдан чиқарган  суд га  ўн 
беш кун ичида уни қайта 
кўриш ҳақида ариза би- 
лан мурожаат қилиш ҳу- 
қуқига эга. Суд томони- 
дан сиртдан чиқарилган 
ҳал қилув қарорини қайта 
кўриш қақидаги ариаа у 
туш ган пайтдан эътибо* 
ран ўн кун ичида суд маж- 
лисида кўрилиб, ариза- 
ни қан о атл ан ти р и л м аС ' 
лик ёки си р тд ан  чиқа-

рилган ҳал қилув қарори- 
ни бекор қилиш ва ав- 
валги таркибдаги ёки 
бошқа таркибдаги суд 
томонидан ишни мазму- 
нан кўришни тиклаш 
ҳақида ажрим чиқарила- 
ди.

Суд қарорни бекор 
қилиш ҳақидаги аризани 
кўриш вақтида тарафлар 
узрли сабабларга кўра, 
бу ҳақда ўз вақтида хабар- 
дор қилиш имконияти 
бўлмаганлиги, тараф қа- 
рорнинг мазмунига таъ- 
сир кўрсатиши мумкин 
бўлган далилларни тақ- 
дим қилаётганлигини 
аниқласа, сиртдан чиқа- 
рилган ҳал қилув қарори- 
ни бекор қилади.

Сиртдан чиқарилган ҳал 
қилув қарори шу қарорни 
чиқарган суд томонидан 
бекор қилинса, ишни маз- 
мунан кўриш тикланиб, 
умумий қоидалар асосида 
иш кўриб чиқилади.

Шу ўринда суд амалиё- 
тига эътибор қаратадиган 
бўлсак, сиртдан кўрилиб, 
бекор қилинган ва қайта 
кўрилган фуқаролик ишла- 
рининг аксарияти қарз 
ундириш, уй-жой низола- 
ри, ўзбошимчалик билан 
қурилган иморатни бузди- 
ришга оид фуқаролик иш- 
ларини ташкил этмоқда,

Агарда хабардор қилин- 
ган жавобгар суд мажли- 
сига такроран келмаса, ҳал 
қилув қарори сиртдан чи- 
қарилган ҳисобланмайди 
ва жавобгар қарорни 
сиртдан чиқарилган ҳал 
қилув қарори сифатида 
қайта кўришни сўраш 
ҳуқуқидан маҳрум бўлади.

Статистик маълумот- 
ларга қараганда, фуқаро- 
лик ишлари бўйича Бухо- 
ро вилояти туманлараро 
судларида 2013 йил даво- 
мида 9 минг 920 та фуқа- 
ролик иши бўйича ҳал қи- 
лув қарори чиқарилиб, иш 
мазмунан ҳал этилган 
бўлса, шундан 2 минг 60 та 
ҳал қилув қарори сиртдан 
чиқарилган. Бу кўрсаткич 
2012 йилда 3 минг 574 
тани, 2011 йилда 3 минг 
715 тани ташкил этган.

Айтиш керакки, сиртдан 
чиқарилган ҳал қилув қаро- 
ри даъвогарнинг ҳуқуқла- 
рини қўшимча кафолатлар 
билан мустаҳкамлайди, та- 
рафларнинг, айниқса, жа- 
аобгарларнинг ўз ҳаракати 
ёки ҳаракатсизлиги учун 
жавобгарлик ҳиссини оши- 
ради. Шунингдвк, даьво- 
гарнинг бузилган ҳуқуқ ва 
қонуний манфаатлари 
қайта тикланишига кўмак- 
лашади, энг асосийси, жа- 
вобгарнинг суд томонидан 
ишни мазмунан қонун дои* 
расида кўри*и даврида 
6ўлар*бўлмас важлар билан 
суд мажлисини кейинг а қол* 
диришининг олдини олиш- 
га хизмат қилади.

Хулоса ўрнида шуни ай- 
тиш мумкинки, фуқаролик 
процессида сиртдан иш 
юритиш тартиби фуқарО'̂  
лик ишларини сансалор- 
ликка йўл қўймасдан, ўз 
вақтида кўриб чиқиш имко- 
нини беради.

А .И КРО М О В,
фуқаролик ишлари

бўйича Бухоро вилопги
суди раисининг 

ўринбосари

Танлов мавзуси:
'*Ша>̂ рлар. маҳаллалар 
ва кўчаларнинг ободли- 
гини таъминлаш ишла- 
рида, атроф-муҳитни 
муҳофаза қилиш, аҳоли- 
нинг соғлиғини мустаҳ" 
камлаш масалаларида 
ННТ ва аҳолининг фаол- 
лигини ошириш".

- Танловдя Уэбекис-

ННТ. ОАВ ва Фукаро-
лик жам ю1тининг. б ошг
ка инсхитутларининг 
куй и д а т  1Цнад иш ■ 
лардаги дойихалари

Ватан фаровон- 
лиги оиладан бошла- 
нади*' шиори остида 
лойиҳаларни амалга 
ошириш;

- аҳолининг атроф-му- 
ҳит муҳофазаси масала- 
ларидан хабардорлиги- 
ни ошириш, маҳаллий 
экологик вазифаларини 
ҳал этишда аҳоли ишти- 
рокини таъминлаш;

- соғлом турмуш тар- 
зини айниқса, ёшлар 
ўртасида таргиб қилиш;

- атроф-муҳитни му- 
ҳофаза қилишда, таби- 
ий рвсурслардан оқило- 
на фойдаланишда жа- 
моатчилик назоратини 
таъминлаш;

- атроф-муҳитнинг 
аҳоли саломатлигига 
салбий таъсир кўрсатув- 
чи омилларининг олди- 
ни олишга кўмакла- 
шиш;

- ННТларининг ма>̂ - 
лалар билан шериклик- 
да бажариладиган ат- 
роф-муҳитни муҳофаза 
қилишга қаратилган ло- 
йиҳаларини қўллаб-қув- 
ватлаш;

- аҳолининг турли гу- 
руҳлари орасида юқум- 
ли касалликларнинг 
профилактикасини 
амалга ошириш, профи- 
лактик чора-тадбирлар 
борасида хабардорли- 
гини юксалтириш;

- атроф-муҳитни му- 
ҳофаза қилишга, аҳоли 
саломатлигини мустаҳ- 
камлашга ва жамиятда 
соғлом турмуш тарзини 
юксалтиришга кўмакла- 
шиш;

- соглом авлодни во- 
яга етказишдз таълим ва 
спортнинг аҳамиятини 
янада кучайтириш, бо- 
лаларни баркамол ри- 
вожлантириш ва аёллар 
саломатлигини мустаҳ- 
камлаш учун шароитлар 
билан таъминлаш;

- ижтимоий инфрату- 
зилмани ривожланти- 
риш, қишлоқ жойлари- 
даги аёлларни сифат- 
ли ижтимоий-маиший 
шароитлар билан таъ- 
минлашга кўмаклашиш;

- ижтимоий инфрату- 
зилма объектларида 
энвргия ва сувни те- 
жаш, замонавий чиқин- 
диларни иккиламчи 
қайта ишлаш техноло- 
гияларини ривожланти- 
ришга кўмаклашиш.

УЧУН ТАНЛОВ ЗЪЙОН КИЛАДН
Танлов мавзуси: "Ҳудуд- 

ларни ижтимоий-иқтисодий 
ривожлантириш дастурлари- 
ни амалга оширишда, аҳоли 
фаровонлигини юксалти- 
ришда, тадбиркорликни ри- 
вожлантиришда ва аҳоли- 
нинг ижтимоий кўмакка эҳги- 
ёжманд қисмига ёрдам кўр- 
сатишда фуқаролик жамия- 
ти институтлари билан дав- 
лат тузилмаларининг ўзаро 
ижтимоий шериклигини яна- 
да кучайтириш".

- Танловда Узбекистон 
Рфспубликаси Н Н Т . О А В  ва 
ф ув д в о д и к  ж а м и я т и н и н г 
б о ш к а  и н с т и т у т л а р и н и нг

л о й и ха л а р и  к У в и б -М и ш ш
унун кабул килинади;

- ижтимоий шерикликнинг 
янги шаклларини амалга 
ошириш орқали ННТлар ва 
фуқаролик жамиятининг 
бошқа институтларининг 
саъй-ҳаракатларини бир- 
лаштириш;

- оилаларда соғлом муҳит- 
ни кучайтириш. уларнинг 
иқтисодий ва маънавий 
асосларини мустаҳкамлаш;

- болалар ва ёшларга за- 
монавий билим ва касблар- 
ни эгаллашга кўмаклашиш, 
кам таъминланган оилалар 
фарзандларига ижтимоий 
ёрдам кўрсатиш;

- хотин-қизлар, ёшлар, ёш 
оилалар, жисмоний имкони- 
яти чекланган шахслар ва 
аҳолининг ёрдамга муҳтож 
бошқа қатламларини янада 
ижтимоий қўллаб-кувватлаш;

- аҳолини ижтимоий кўмак- 
ка эҳтиёжманд қатламини иж- 
тимоий-ҳуқуқий ҳимоя қи- 
лишни кучайтириш, уларнинг 
бандлигини таъминлаш;

- янги иш ўринларини таш- 
кил қилиш. аҳолини, айниқса, 
ёшларни, хотин-қизларни ва 
жисмоний имконияти чеклан- 
ган шахсларни иш билан таъ- 
минлашга кўмаклашиш;

- оилавий бизнес, хусусий 
тадбиркорлик, касаначилик, 
халқ ҳунармандчилиги ва 
бошқа тадбиркорлик фао- 
лияти турларини, айниқса, 
қишлоқ жойларда ривожлан- 
тиришга кўмаклашиш;

- республиканинг чекка ту- 
манларидаги хотин-қизлар 
ва ёшларнинг ижтимоий фа- 
оллигини ошириш, аҳоли- 
нинг ҳуқуқий онги ва мада- 
ниятини юксалтириш;

- болаларни тарбиялаш- 
да, оилада соғлом муҳитни 
шакллантиришда, ижтимоий 
кўмакка эҳтиёжманд аҳоли 
қатламлари билан маҳалла- 
ларда индивидуал ишлашни 
ташкил этиш;

- болалар ва аёлларни ом- 
мавий спорт турлари тад- 
бирларига жалб қилиш, ои- 
лада анъанавий соғлом тур- 
муш тарзини мустаҳкамлаш;

- болаларнинг баркамол 
ривожланиши, уларнинг соғ- 
лом ва жисмонан ривожлани- 
шига қулай шароит яратиш- 
га кўмаклашиш;

- мураккаб ҳаётий шароит- 
да қолган аёлларни ҳимоя 
қилиш ва қўллаб-қувватлаш, 
уларнинг ижтимоий мосла- 
шувига кўмаклашиш.

Танлов мавзуси:
"Мамлакатнинг чекка ҳу- 
дудларида ёшларнинг 
ижодий ва интеллектуал 
салоҳиятларини ривож- 
лантириш, болаларнинг, 
айниқса, қиз болаларнинг 
жисмоний тарбия ва 
спортга бўлган меҳрини 
уйғотиш, соғлом турмуш 
тарзини тарғиб этиш”.

- Танловда Ўэбекис- 
тои Республикасининг 
ННТ. ОАВ ва фукаоолик 
жамиятининг бошка

идаги йўналишлардаги 
лайихадари кўриб ни- 
киш учун кабул килина-
ДИ1

- кам таъминланган ои- 
лаларнинг фарзандлари- 
ни, ногирон болаларни иж- 
тимоий қўллаб-қувватлаш;

- ижтимоий кўмакка эҳ- 
тиёжманд оилалар қизла- 
рини турли оммавий-ма- 
даний тадбирларга кенг 
жалб қилиш. жисмоний 
тарбия ва спорт билан 
шуғулланишлари учун 
шароит яратиш;

- болалар фаровонли- 
гини таъминлашга кўмак- 
лашиш, ота-она қарови- 
сиз қолган етим болалар, 
ақлий ёки жисмоний ри- 
вожланишда нуқсонлари 
бор болаларнинг ҳуқуқла- 
ри ва қонуний манфаат- 
ларини ҳимоя қилиш;

- етакчи олимлар ва экс- 
пертлар иштирокида воя- 
га етмаганларни ижтимо- 
ий-ҳуқуқий ва педагогик 
реабилитация қилиш;

- алоҳида эътибор та- 
лаб этадиган вояга етма- 
ган болалар ва оилалар 
билан индивидуал ишлар 
олиб бориш;

- ёшлар ва ўсиб кела- 
ётган авлоднинг фаровон 
ва соғлом оила яратиш 
масалаларида хабардор- 
лиги, саводхонлиги ва 
масъулиятини ошириш;

- тиббий маданиятни 
юксалтириш ва соғлом 
турмуш тарзини шакл- 
лантириш;

- болалар ва ёшларнинг 
экологик маданиятини 
юксалтириш, табиий олам 
ва атроф-муҳит муҳофаза- 
си борасида тасаввури- 
ни шакллантириш;

- таълим муассасалари 
ўқувчиларининг ёши ва 
психологик хусусиятлари- 
ни инобатга олган ҳолда 
уларнинг ижодий интел- 
лектуал қобилиятларини 
ривожлантириш;

- 'Ъир болага етти қўш- 
ни ота-она” шиори ости- 
да болалар тарбияси учун 
оила, маҳалла ва таълим 
муассасаси ҳамкорлиги- 
ни мустаҳкамлаш;

- ёшларда ватанпар- 
варлик, тарихий ва мада- 
ний меросни ҳурмат қи- 
лиш туйғусини шакллан- 
тириш;

- ёшлар ва ёш оилалар- 
ни намунали оилалар 
тажрибаси асосида кўп 
асрлик ва синовдан ўтган 
миллий анъана ва қадри- 
ятлар руҳида тарбиялаш.

ТАНЛОВДА КДТНАШИШ УЧУН КУЙИДАГИ ХУЖЖАТЛАР
ТАКДИМ ЭТИЛИШИ ЛОЗИМ:

1. Ариза тақдим этилаётганлиги ҳақида ННТ ташкилоти раҳбарининг имзоси 
ва муҳри билан тасдиқланган кузатув хати, уууу\у.пеуу.̂ цпс1пдо.и2 сайтида жойлаш- 
тирилган шаклда тўлдирилган грант лойиҳасининг аризаси;

2- Ташкилотнинг давлат рўйхатидан ўтганлиги хдқидаги гувоҳнома нусхаси, агар 
лойиҳэ лицензиялана̂ ц1ган фаолиятни талаб қилса, лицензиянинг нусхаси, Низом 
нусхаси (ташкилот муҳри билан тасдиқланган ўзгартиш ва қўшимчалар билан), 
шунингдек, манфаатдор давлат ва жамоат ташкилотларининг мазкур лойиҳани 
қўллаб-қувватлаш борасидаги тақдимномаси ёки хати илова қилиниши мумкин.

& 1т т ^ ю й и т ^ ! 1т ^ а а ^  м икдори Л З -^ ц ш д тн ^
ННТдашшнг.^  ̂ма6л а тю 11 жйл6_жеидйши-1с$ддж11̂ ^

Ҳужжатларни қабул қилиш 2014 йил 23 июндан 1 августгача, ҳар куни соат 9®®
дан 17®® га қддар.

Танловда давлат рўйхати ва )̂ собидан ўтган ННТ ва фуқаролик жамиятининг 
бошқа институтлари иштирок этишлари мумкин.

Танлов бўйича ҳужжатлар муҳрланган конвертда (А4 формат): ”100035, Тошкент 
ш.» Бун^ор шоҳ кўчаси. 1-уй" манзилида жойлашган Ўзбекистон Республика- 
си Олий Мажлиси хузуридаги ННТ ва фукэролик жамиятининг бошкэ инсти- 
тутларини кўллаб-кувватлаш Жамоат фонди номига юборилиши шарт.

Танловда иштирок этиш шартлари ва танлов ҳужжатларининг намуналари би- 
лан Жамоат фондининг расмий сайтида танишиш мумкин.
Маьлумот учун тел,; 239-26-76, 239-26-64,

Шартли ҳукм
у қандай тартибда ва кимларга

нисбатан қўлланади?
(Давоми. Бошланиши 
биринчи бетда)

Маълумки, жазо — жи- 
ноят содир этишда айб- 
дор деб топилган шахсга 
нисбатан давлат номидан 
суд ҳукми билан қўллана- 
диган ва маҳкумни қонун- 
да назарда тутилган муай- 
ян ҳуқуқ ва эркинликлари- 
дан маҳрум қилиш ёки 
уларни чеклашдан иборат 
мажбурлов чорасидир.

Айтиш керакки, жазо 
тизимида шартли ҳукм 
қилиш ҳам алоҳида ўрин 
тутади. Шартли ҳукм қи- 
лиш шахсни жазодан озод 
қилишнинг бир тури бў- 
либ, бу Жиноят кодекси- 
нинг 72-моддасида белги- 
ланган. Ушбу модданинг 
биринчи қисмига муво- 
фиқ, шартли ҳукм фақат 
ахлоқ тузатиш ишлари, 
хизмат бўйича чеклаш. ин- 
тизомий қисмга жўнатиш 
ёки озодликдан маҳрум 
қилиш тариқасидаги жа- 
золар тайинланган ҳолда 
қўлланилиши мумкин.

Шартли ҳукм қўлланил- 
ганда бир йилдан уч йил- 
гача бўлган синов мудда- 
ти белгиланади ва бу 
муддат ҳукм чиқарилган 
кундан бошлаб ҳисоблана- 
ди. Агар шартли ҳукм 
апелляция, кассация ёки 
назорат инстанцияси 
суди томонидан қўлланил- 
ган бўлса, бундай ҳолда 
ҳам синов муддати ҳукм 
эълон қилинган кундан 
бошлаб ҳисобланади.

Шартли ҳукм қилишда 
белгиланган синов мудда- 
тини қисқартириш Жино- 
ят процессуал кодекси- 
нинг 541-моддаси учинчи 
қисмига мувофиқ маҳкум- 
нинг яшаш жойидаги жи- 
ноят ишлари бўйича туман 
(шаҳар) суди томонидан 
ҳал қилинади.

Қонун бўйича шартли

ҳукм қилинган шахс томо- 
нидан синов муддати да- 
вомида янги жиноят со- 
дир этилса, суд унга Жи- 
ноят кодексининг 60-мод- 
дасида назарда тутилган 
қоидалар бўйича жазо та- 
йинлайди. Бунда суд узил- 
кесил жазо тайинлашдан 
аввал, шартли ҳукм қилин- 
ган шахснинг хулқи усти- 
дан назорат олиб борувчи 
орган тақдимномаси бор- 
йўқлигидан қатъи назар, 
биринчи ҳукмнинг шарт- 
лилигини бекор қилади.

Айни пайтда, шуни на- 
зарда тутиш керакки, Жи- 
ноят кодексининг 72-мод- 
дасида шартли ҳукмни 
бекор қилиш учун асос 
бўладиган ҳолатлар дои- 
раси қатъий белгиланган. 
Шу сабабли агар шартли 
ҳукм қилинган шахснинг 
ўша иш бўйича ҳукм чиқа- 
рилгунга қадар содир 
этилган бошқа жиноятда 
ҳам айбдорлиги аниқлан- 
са, ушбу ҳолат жазонинг 
шартлилигини бекор 
қилиш учун асос бўла ол- 
майди. Бундай ҳолда Жи- 
ноят кодексининг 59-мод- 
даси қоидалари қўл- 
ланилмайди (чунки шарт- 
ли ҳукм, юридик табиати- 
га кўра, жиноий жазодан 
озод қилишнинг бир тури 
ҳисобланади) ва биринчи 
ҳамда иккинчи иш бўйича 
чиқарилган ҳар қайси ҳукм 
алоҳида ижро қилинади.

Агар суд озодликдан 
маҳрум қилиш, интизомий 
қисмга жўнатиш, хизмат 
бўйича чеклаш ёки ахлоқ 
тузатиш ишлари жазола- 
рини тайинлаш вақтида 
содир этилган жиноятнинг 
хусусияти ва ижтимоий 
хавфлилик даражаси, ай- 
бдорнинг шахси ва ишда- 
ги бошқа ҳолатларни эъ- 
тиборга олиб, айбдор тай- 
инланган жазони ўтамас-

дан туриб ҳам унинг хулқ- 
ини назорат қилиш орқа- 
ли тузатиш мумкин, деган 
қатъий фикрга келса, шар- 
тли ҳукм қўллаши мумкин. 
Бундай ҳолда суд, башар- 
ти, белгиланган синов муд- 
дати давомида жазонинг 
шартлилигини бекор 
қилиш асослари келиб 
чиқмаса, тайинланган жа- 
зони ижро этмаслик 
тўғрисида қарор чиқара- 
ди.

Ҳукм қилинган шахснинг 
хулқи устидан назорат 
олиб борувчи органнинг 
такдими билан суд синов 
муддати давомида унга 
юклатилган мажбурият- 
ларнинг ҳаммасини ёки 
бир қисмини олиб ташла- 
ши ёки унинг зиммасига 
янги мажбуриятлар юкла- 
ши ҳам мумкин.

Агар шартли ҳукм 
қилинган шахс синов муд- 
дати давомида суд унга 
юклаган мажбуриятларни 
бажармаса ёхуд жамоат 
тартиби ёки меҳнат инти- 
зомини бузганлиги учун 
маъмурий ёки интизомий 
таъсир чораси қўлланил- 
ган бўлса, суд унинг хул- 
қи устидан назорат олиб 
борувчи орган тақдимно- 
масига биноан, жазонинг 
шартлилигини бекор қи- 
либ, ҳукмда тайинланган 
жазони ижро этиш тўғри- 
сида ажрим чиқариши 
мумкин.

Хулоса қилиб айтганда, 
шартли ҳукм қонунчилиги- 
мизда устуворлик касб 
этувчи инсонпарварлик, 
бағрикенглик тамойилига 
мос бўлиб, амалда шахс- 
нинг манфаатини таъмин- 
лашга хизмат қилади.

Фазлиддин 
СУВОНКУЛОВ, 

жиноят ишлари бўйича
Ширин шаҳар 

Нопок
кишини бадном этибгина қолмай жиноий

жавобгарл и кка ҳам сабаб бўлади
Аввало шуни айтиш жоизки, 

мамлакатимизда халқимиз 
ҳаётининг хавфсизлигиии, жамият 
ва давлат манфаатларини, қар 
қандай шаклдаги мулкнинг 
дахлсизлигини таъминлаш, 
тинчлик ва осойишталикни асраб- 
авайлаш энг устувор 
вазифалардан бири этиб 
белгиланган. Албатта, тинчлик- 
осойишталик ва хавфсизлик 
таъмииланган муҳитда одамлар 
эртанги кунга ншонч билан 
қарайди, қар бир соҳада 
ривожланишга, бунёдкорлик ва 
яратувчанлик рўёбга чиқишига 
кенг йўл очилади.

Бироқ ҳаётда баъзан ўзгаларнинг 
тинч ва осойишта турмушига хавф 
солиш, турли жииоий қилмишларни 
содир этиш йўли билаи мўмай даро- 
мад орттиришни кўзлайдигаи кимса- 
лар қам, афсуски, учраб туради. Ай- 
тайлик, бундай кимсалар томонидан 
содир этиладиган босқинчилик жино- 
яти ўзгалариинг ҳаёти, соғлиги ва 
мол-мулкига таҳдид солиши билан 
ўта хавфли жиноят ҳисобланади. Шу 
боисдан ҳам ижтимоий хавфи юқори 
бўлган бу қилмишга қўл урган буидай 
кимсаларга иисбатан Жиноят кодек- 
сининг 164-моддасида жииоий жа- 
вобгарлик белгилаб қўйилган.

Шу ўринда ҳаётий мисолга муро- 
жаат этсак, Д.Маннабоев (исм-ша- 
рифлар ўзгартирилган) жорий йил- 
нинг 27 феврал куни соат тунги 02°° 
ларда маст ҳолатда ўзганинг мулки- 
ии босқинчилик йўли билан қўлга ки- 
ритиш режасини тузади. Шундаи 
сўнг у махсус ниқоб кийиб олган 
ҳолда ўйинчоқ қурол билан қуролла- 
ниб, Ю.Абдуллаевнииг хонадонига 
бостириб киради ва уидан 2000 АҚШ 
доллари миқдорида пул талаб қила- 
ди, унииг ҳаёти ва соғлиги учун хав- 
фли бўлгаи зўрлик ишлатади.

Бироқ Д.Маннабоев нечоғлик таҳ- 
дид қилмасии барибир нопок мақса- 
дига етолмайди. Шуидаи сўнг у 
Ю.Абдуллаевнинг ҳамёнидаги 15000 
сўм пулни олиб, кўздан ғойиб бўла- 
ди. Яшириниб юриш орқали жавоб- 
гарликдан қутулиб қолишга урииган 
бу кимса тез орада қўлга олинди.

Жиноят ишлари бўйича тумаи су- 
ди Д.Маинабоевии Жиноят кодекси- 
нинг 164-моддаси 3-қисми "в" бан- 
ди билан айбдор, деб топди ва унга 
иисбатаи қоиуиий жазо тайинлади.

Юқоридаги воқеаии баёи этишдаи 
кўзлаигаи мақсад шуки, инсон фақат 
эзгу ва савоб ишлари билаи ҳақиқий 
бахтга эришиши мумкин. Нопок қил- 
миш, турли хил жиноятларга қўл 
уриш кишиии бадном этибгина қол- 
май қонуний жавобгарликка сабаб 
бўлади.

Қобилжон ХОЛБАЕВ,
жиноят ишлари бўйича 

Ҳар биримиз ҳаётда фалончи роса омаАли киши, 
нимага қўл урса, барча иши бароридан келаверадиг 
деган гапларни кўп эшитганмиз. Аслида ҳам ҳаётда 
пгундай кишилар учраб туради. Лекин ҳозир гап бу 
ҳақда эмас, балки омад деган тушунча туғрисида.

Биз билган 
Оилмаган дунё

Н <> •

Хўш, биз омад ҳақида 
нималарни биламиз? 
Омаднинг ўзи нима: у қан- 
дайдир реал кучми ёки 
хаёлий бир гап?

Айтиш керакки, бу са- 
воллар узоқ йиллардан 
буён дунё олимларини 
қизиқтириб келади. Эъти- 
борлиси, жаҳоннинг турли 
мамлакатларида олимлар 
бу борада бир қэтор изла- 
нишларни ҳам амалга 
оширган. Мисол учун ярим 
аср давомида англиялик 
бир гуруҳ олимлар омад 
кулиб ̂ қишдек ноёб ҳоди- 
сани кузатгач, омадли 
одамлар ўртача 3-5 фоиз- 
ни ташкил этади, деган 
хулосага келишган.

Айтиш керакки, ҳаётда 
шундай одамлар ҳам уч- 
райдики, уларнинг омад- 
сизлигини кўриб ёқа уш- 
ламасликнинг иложи йўқ. 
Масалан, сиднейлик Жон 
Малнесс Австралияда энг 
омадсиз одам сифатида 
танилган. Ўзингиз бир ўй- 
лаб кўринг: уни икки мар- 
та заҳарли илон чақиб ол- 
ган, уч марта машина, тўрт 
марта мотоцикл уриб 
юборган. Бу ҳэм етмаган- 
дек, етти марта велосипед 
тагида қолиб кетган. Ҳо- 
зир у тўқсон ёшда. Унинг 
биргина тилаги — ҳеч бўл- 
маганда 100 ёшга бетало- 
фат етиб олишдир.

Италиялик Тулио Чезе- 
рега эса, куёвлик сарупо- 
си бахт келтирмади. Аниқ- 
роқ айтадиган бўлсак, у 
бўлажак қаллиғи билан 
никоҳ ўқитиш учун ибода- 
хонага кириб кетаётганда 
бехосдан йиқилиб тушиб, 
оёғини синдириб олади. 
Дўстлари уни кўтариб ма- 
шина томон кетишаётган- 
да яна бир фалокат рўй 
беради, яъни улар ҳам қо- 
қилиб кетиб шўрлик Тули- 
они ерга ташлаб юбори- 
шади. Бунинг оқибатида 
Тулионинг умуртқа суяги 
лат ейди. Шундан сўнг 
унинг дўстлари ”Тез ёр- 
дам” машинасини чақи- 
ришга мажбур бўлишади. 
Тулионинг омадсизлигини 
қарангки, "Тез ёрдам” ма- 
шинаси ҳам йўлда автоҳа- 
локатга учрайди. Ва ниҳо- 
ят, бўлажак куёвни касал- 
хонага бир амаллаб олиб 
келгач, дераза ёнидаги 
бўш ўриндиққа ётқизиб 
қўйишади. Аммо шу он- 
даёқ дераза устига қо- 
қилган парда тутқич ўз-ўзи- 
дан Тулионинг бошига 
қулаб тушади... Бундан ҳам 
ёмони шундаки, Тулионинг 
бошига тушган кулфатлар- 
ни кўриб, чамаси, ҳафса- 
ласи пир бўлган шекилли, 
қаллиғи ҳам уни ташлаб 
кетади.

Дунёдаги энг омадсиз 
одам сифатида франция- 
лик Бернар Ашерио Ген- 
ниснинг Рекордлар кито- 
бига киритилган. Гап шун- 
даки, эндигина бир ярим 
ёшга тўлган Бернар йиқи- 
либ, оёғини синдириб ол- 
ган. Орадан икки ҳафта 
ўтиб-ўтмай, велосипеддан 
йиқилиб, бошига жароҳат 
етади. 1951 йилдатуғилган 
бу одамнинг танасида 
айни пайтга келиб синма-

ган ва лат емаган жойи де- 
ярли қолмаган. Ҳаёти да- 
вомида у 160 марта турли 
хил бахтсиз ҳодисаларнинг 
”қаҳрамони”га айланган. У 
2004 йилни ҳаётидаги знг 
омадсиз йил деб билади. 
Негаки, ўша йил феврал 
ойида чақмоқ уриши нати- 
жасида унинг уйидаги те- 
левизор, музлаткич ва кон- 
диционер бараварига иш- 
дан чиқади. Орадан бир 
кун ўтиб, иситиш қувурла- 
ри ёрилиб кетиши нати- 
жасида уйини сув босади. 
Орадан икки кун ўтиб эса, 
йўлда кетаётган Ашерио- 
нинг машинаси устига ол- 
диндаги юк машинаси газ 
балонлари қулаб тушади. 
Шундан сўнг у машинаси- 
ни таъмирлатиб, устахона- 
дан энди чиқэётганда яна 
фалокат рўй беради. Яъни 
қандайдир маст ҳайдовчи 
машинаси билан унинг 
машинаси орқасига келиб 
урилади.

Буни қарангки, шунча 
омадсизликка қарамай 
Аширо ҳаётда тушкунликка 
асло тушмайдиган, инти- 
лувчан одам экан. Негаки, 
бошидан кечирган бу кўр- 
гуликларни китоб қилиб 
ёзди. Бу китобда у ўзини 
омадсиз эмас, аксинча, 
шунча кўргуликлардан омон 
қолган энг омадли одам 
эканлигини алоҳида таъ- 
кидлаган.

Маълумки, ёзнинг жази- 
рама кунлари одамлар ис- 
сикдан сақланиш учун тур- 
ли хил воситалардан фой- 
даланишади. Янги зелан- 
диялик Кристос Бертос 
эса, бу борада ўта антиқа 
йўлни ўйлаб топди. Гап 
шундаки, у самолёт парра- 
гидан ҳаво пуркагич сифа- 
тида фойдаланишга қарор 
қилди. Аммо унинг бу ихти- 
роси муваффақиятли чиқ- 
мади. Ҳафсала билан енг 
шимириб ишга киришган 
Бертос самолёт паррагини 
уй шифтига ўрнатгач, уни 
ишга тушириш чорасини 
кўра бошлайди. Бояқиш 
К.Бертос бу ихтироси би- 
лан барчани ҳэйратга со- 
лиш ниятида эди. Шу боис 
у бир ҳафта тиним билмай 
ишлайди. Ниҳоят, ҳамма 
нарса тайёр бўлгач, у мам- 
нун жилмайган кўйи само- 
лёт паррагини ишга туши- 
риш тугмасини босади... ва 
бир зум ўтмай уй томи ос- 
мону фалакка кўтарилиб, 
учиб кетади.

Қуйидаги воқеани ҳақи- 
қий омадсизлик деса бўла- 
ди. Иван Макдавер исм- 
шарифли парашютчи ўзи- 
нинг вертолётдан сакрага- 
нини видео-тасмага туши- 
риш мақсадида, бош кийи- 
мига митти видеокамера 
ўрнатади. Шундан сўнг у 
барча анжомларни тайёр- 
лагач, ўзини вертолётдан 
пастга отади. Фақат у паст- 
га сакраётган сўнгги лаҳ- 
залардагина камера ўрна- 
тиш билан овора бўлиб па- 
рашютини унутиб қолдир- 
гани ёдига тушади...

Интврнет 
материаллари 

